
৯




আনন্দময়ীর আবাহন।

(বোধন।)


একি শুনি, প্রকৃতি-বদনে নিরন্তর?

কহে জীব, কহে বসুন্ধরা, এ কি কথা?

করিতে জীবের শান্তি, শান্তি-বিধায়িনি—দুর্গে!

আসিবে সংসারে নাকি তুমি—অসময়ে?

বড় সাধ হেরিতে মা, রাঙা পা দু’খানি।

বহুদিন এসেছি সংসারে,

শুনি, বরষে বরষে আ’স নাকি তুমি

ভবদারা! নিস্তারিতে গতিহীন জনে?

কিন্তু দেখে না মা তোরে, অন্ধ এ নয়ন মোর।

যদি পাই মা দেখিতে আমি একবার,—

কত খেলা শিখেছি সংসারে আসি’,

দেখাই তা’ তোমারে জননি!

ভালবেসে, রাখিতে যতনে,—

দিয়াছ মায়ার কোলে তুমি;

বড় ভাল বাসে সে আমারে।

কত খেলা দিয়াছে খেলিতে মায়া,

খেলি সে সবারে লয়ে নিরন্তর,—

ক্ষুধা তৃষ্ণা না জ্বালায় আর;

